ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒԼԻՍԻ 11-Ի N 892-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը. 
      Սույն որոշման նախագծի ընդունման անհրաժեշտությունը պայմանավորված է «Հայաստանի ազգային պատկերասրահ» ՊՈԱԿ-ին ամրացված շենք-շինության օդափոխության համակարգի անցկացման աշխատանքներն ավարտին հասցնելու հանգամանքով: «Հայաստանի Հանրապետության կառավարության 2019 թվականի հուլիսի 11-ի «Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» N 892-Ն որոշման ընդունումից հետո անհրաժեշտություն է առաջացել կատարել փոփոխություն և խմբագրել սույն որոշման 5-րդ կետը: 
          2. Ընթացիկ իրավիճակը և խնդիրները.
      Համաձայն  «Հայաստանի Հանրապետության կառավարության 2019 թվականի հուլիսի 11-ի «Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» N 892-Ն որոշման 5-րդ կետի՝ նույն որոշման 4-րդ կետով նշված կազմակերպությունները հնարավորություն ունեն հատկացված գումարներից տնտեսված միջոցներն ուղղել կազմակերպություններին անհրաժեշտ գույքի և սարքավորումների ձեռքբերմանը՝ համաձայնեցնելով Հայաստանի Հանրապետության կրթության, գիտության, մշակույթի և սպորտի նախարարի հետ՝ կնքված պայմանագրերով նախատեսված աշխատանքներն ավարտելուց հետո, սակայն «Հայաստանի ազգային պատկերասրահ» ՊՈԱԿ-ի օդափոխության համակարգի անցկացման նպատակով ՀՀ ԿԳՄՍ նախարարության և «ՀԱՊ» ՊՈԱԿ-ի միջև կնքված 05.08.2019 թ. N 345 պայմանագրով նախատեսված աշխատանքներն ավարտելու և օդափոխության համակարգը փորձարկելու համար՝ անհրաժեշտ է իրականացնել «Հայաստանի ազգային պատկերասրահ» ՊՈԱԿ-ի հիմնական և պահուստային տրանսֆորմատորների վերազինման և նոր փոխարկիչի ներդրման աշխատանքներ, որն ըստ էության, թե 11.07.2019թ. N 892-Ն որոշմամբ և թե նրանից բխող 05.08.2019 թ. N 345 պայմանագրով նախատեսված չէ: 
1. Կարգավորման նպատակը և բնույթը.
      «Հայաստանի Հանրապետության կառավարության 2019 թվականի հուլիսի 11-ի N 892-Ն որոշման մեջ փոփոխություն կատարելու մասին» ՀՀ կառավարության որոշման մեջ փոփոխություն կատարելու մասին» որոշման նախագծով առաջարկվում է հաստատված 5-րդ կետում «Թույլատրել սույն որոշման 4-րդ կետում նշված կազմակերպություններին սույն որոշմամբ հատկացված գումարներից տնտեսված միջոցներն ուղղել կազմակերպություններին անհրաժեշտ գույքի և սարքավորումների ձեռքբերմանը՝ համաձայնեցնելով Հայաստանի Հանրապետության կրթության, գիտության, մշակույթի և սպորտի նախարարի հետ, կնքված պայմանագրերով նախատեսված աշխատանքներն ավարտվելուց հետո:» բառերը փոխարինել «Թույլատրել սույն որոշման 4-րդ կետում նշված կազմակերպություններին սույն որոշմամբ հատկացված գումարներից տնտեսված միջոցներն ուղղել կազմակերպություններին անհրաժեշտ գույքի, սարքավորումների, իսկ «Հայաստանի ազգային պատկերասրահ» ՊՈԱԿ-ին՝ նաև ծառայությունների ձեռքբերմանը՝ համաձայնեցնելով Հայաստանի Հանրապետության կրթության, գիտության, մշակույթի և սպորտի նախարարի հետ:» բառերով, որպեսզի «Հայաստանի ազգային պատկերասրահ» ՊՈԱԿ-ը հնարավորություն ունենա ձեռք բերելու անհրաժեշտ ծառայությունը և ապահովելու 05.08.2019 թ. N 345 պայմանագրի կատարումը՝ օդափոխության համակարգի գործարկումը:
         4. Նախագծի մշակման գործընթացում ներգրավված ինստիտուտները և անձինք.
      Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
         5. Իրավական ակտի կիրարկման դեպքում ակնկալվող արդյունքը.
      Որոշման ընդունման արդյունքում անմիջականորեն կապահովվի ծրագրի անխափան իրականացումը՝ այն է «Հայաստանի ազգային պատկերասրահ» ՊՈԱԿ-ին ամրացված շենք-շինության օդափոխության համակարգի շահագործումը: 

          6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության կառավարության 2019 թվականի հուլիսի 11-ի N 892-Ն որոշման մեջ փոփոխություն կատարելու մասին» ՀՀ կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
            1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
            2.  Միջազգային պայմանագրերով ստանձնած պարտավորությունների հետ համապատասխանությունը.
                  Համապատասխանում է:
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
        Ներկայացվող նախագիծը բխում է ՀՀ կառավարության 2021-2026 թթ. Ռազմավարական ծրագրի 4.9-րդ գլխի՝ մշակույթ գլխի ինստիտուցիոնալ ենթակառուցվածքների ընդլայնում և արդիականացում, ինչպես նաև հայկական պատմամշակութային ժառանգության (նյութական և ոչ նյութական) պահպանության, ուսումնասիրության, օգտագործման և հանրայնացման շարունակականության ապահովումից (հիմքը՝ ՀՀ կառավարության 2021 թ. օգոստոսի 18-ի թիվ 1363-Ա որոշում):
9. Այլ տեղեկություններ.
Չկան:

